
 
 

 

 

Waxaa laguu ansixiyay inaad hesho  
Kaalmada Ku Meelgaarka ah ee Ka 
Badbaadayaasha Rabshadaha Qoyska (TA-DVS). 

Maxaa Xiga oo Dhici Kara Hadda? 

Kaalmo intee le’eg ayaan heli karaa? 
Waxaad heli kartaa ilaa $3,200 si aad uga nabad gasho 
rabshadaha qoyska (DV). Qadarka aad helayso waxay 
ku salaysan tahay xaaladdaada iyo ilahaaga dhaqaale
ee aad haysato. 

Muddo intee le’eg ayaan heli karaa lacagaha TA-DVS? 
Waxaad ku heli kartaa lacagaha muddo dhan ilaa 90 maalmood laga bilaabo taariikhda 
laguu ansixiyo. 
Kadib marka laguu ansixiyo, waa inaad codsato lacagaha oo dhan aadna soo gudbiso
caddaymaha oo dhan ka hor dhammaadka 90ka maalmood. Ma jirto wax muddo kordhin 
ah, laakiin dib ayaad u codsan kartaa haddii aad sii qabto walaac badqab. 

Sidee ayaan u isticmaali karaa lacagaha TA-DVS? 

Lacagaha TA-DVS waa 
inay taageeraan qorshaha 
badqabka ee aad la
dejisatay shaqaalaha
Waaxda Adeegyada 
Aadanaha ee Oregon 
(ODHS). 
Haddii aad qabto su'aalo 
ku saabsan waxa lacagaha
lagu bixin karo ama 
haddii aad rabto inaad 
beddesho qorshahaaga
badqabka, fadlan la hadal
shaqaalahaaga ODHS. 

Tusaalooyinka sida aad u isticmaali karto lacagaha TA-
DVS: 

• Carbuun kiro ama adeegyada biyaha iyo korontada bisha  
ugu horreysa

• Kharashaadka soo guuritaanka sida kirada bisha koowaad
ama bisha ugu dambeysa

• Beddelida alaabta muhiimka ah ee looga tagey DV dartiis,
haddii alaabtu meel kale laga waayo

• Baahi amni sida qufulo, kaamirado, ama nidaamka alaarmiga
oo cusub

• Kharashaadka guuritaanka ama gaadiid-raaca si looga  
baxo aagga



 
 

 

 

 

 

 

 
 

 
  

 

 

Tusaalooyinka waxyaabaha aadan u 
adeegsan karin lacagaha TA-DVS:

• Kharashaadka ay tahay inaad si joogto 
ah u bixiso ama socda 

•  Waxyaabaha anfici kara qofka 
waxyeellada kuu geystay 

•  Alaabaha guriga ee aan daruuriga ahayn 

Sidee ayaan u codsadaa
lacagaha TA-DVS ee loogu 
talagalay kharashaadka la 
xidhiidha baahiyahayga badqab? 
Marka aad diyaar u tahay inaad hesho
lacagaha TA-DVS, soo gudbi codsigaaga 
adigoo u marayo: 

• Telefoonka 
• Aadaya xafiiska ODHSA 

•  Iimaylka 

Fadlan ha soo gudbin codsiyada lacag-
bixinta ama macluumaad kasta oo gaar
ah (qarsoodiga ah) adigoo u maraya 
koontada ONE ee onlaynka ah ama
farriin gaaban ahaan. 

Kadib marka aad soo gudbiso codsiga
lacag-bixinta, waxaad filan kartaa
waxyaabaha soo socda: 

• Waxaan u baahan doonaa inaan xaqiijino 
codsi kasta oo lacag-bixin. 

• Waynu kuu sheegi doonaa marka aynu 
go’aanka gaadhno ama haddii aan kaaga 
baahano macluumaad dheeri ah. 

• Mar kasta oo ay suurtagal tahay, lacagaha 
waxay si toos ah loogu hagaajin doonaa 
ganacsiga adeegyada bixinaya. 

• Waxaa laga yaabaa inaan kuu sheegno 
inaad raadsato ikhtiyaar qiimo jaban, 
maadaama ODHS ay bixin karto oo kaliya 
ikhtiyaarka ugu kharashka yar. Tani waxay 
la macno tahay raadinta shay la mid ah 
laakiin ka qiimo jaban haddii la heli karo. 

• Waxaan codsiyada lacag-bixinta u 
habaynaa hadba sida ay u kala mudan 
yihiin iyo sida ugu dhakhsaha badan ee 
suurtogalka ah. Lacag-bixinta ayaa laga 
yaabaa inay waqti qaadato si loo habeeyo. 

Ma jiraan qaabab kale ay 
ODHS ii caawin karto? 
Shaqaalahaaga ODHS ayaa kaa caawin kara 
inaad dejisato qorshe badqab, kaasi oo ah
hage aad adiga iyo qoyskaaga idin ilaalin kara. 
Waxay sidoo kale ku siin karaan macluumaad 
ku saabsan kheyraadka kale ee laga heli karo 
bulshadaada dhexdeeda. 

Macluumaadka xiriirka ee 
shaqaalaha ODHS 

Shaqaalahaagu waa: 

Xafiiskooda maxalliga ah waa: 

Waxaad kala xidhiidhi kartaa: 
Telefoonka: 
☐ Lambarka tooska ah ☐ Lambarka 

xafiiska 

Iimaylka: 

Wixii caawimaad dheeri ah si aad 
ammaan u ahaato 

Si aad qareen uga hesho 
deegaankaaga, booqo: 
www.ocadsv.org/find-help

Wac Khadka Qaranka ee DV 
1-800-799-7233 ama u dir farriinta “LOVEIS” 
lambarka 22522

http://www.ocadsv.org/find-help


 

Si aad wax badan uga
ogaato taageerada 
rabshadaha qoyska, 
oo ay ku jiraan 
tusaaleyaasha 
waxyaabaha TA-DVS 
lagu bixin karo, booqo: 

www.oregon.gov/odhs/dv/pages/tadvs.aspx

Qaababka iyo luuqadaha kale 
Dukumeentigan waxaad ku heli kartaa luuqado kale, far waaweyn, farta indhoolaha ama 
qaabka aad doorbidaysid. Kala xiriir Barnaamijka Isku Filnaanshaha TADVS.policy@odhsoha.
oregon.gov ama 503-945-5600 (cod/farriin). Waxaan aqbalnaa dhammaan wicitaanada dadka 
maqalku ku adag yahay. 

